ID2434 Gweithiwr Cefnogi (Gofal Cartref/Ailalluogi) / Support Worker (Homecare Reablement)


CYNGOR BWRDEISTREF SIROL WRECSAM 
Swydd-Ddisgrifiad
Swydd:


Gweithiwr Cefnogi (Gofal Cartref / Ailalluogi) *
Graddfa:


G05
Yn atebol i’r:
Uwch Weithiwr Cefnogi (Gofal Cartref / 
Ailalluogi) 
Pwrpas y Swydd
Gweithio gydag oedolion diamddiffyn, yn cynnwys pobl hŷn a phobl sydd â namau corfforol a namau ar y synhwyrau, i'w cefnogi i fyw mor annibynnol â phosibl yn eu cartrefi eu hunain.  Darparu cymorth o safon uchel sy’n canolbwyntio ar yr unigolyn yn unol â chynlluniau gofal a chynlluniau cyflenwi gwasanaeth er mwyn hyrwyddo canlyniadau cadarnhaol a chynyddu annibyniaeth. 
Cyd-destun y Swydd 
Mae’r Gwasanaeth Gofal Cartref yn darparu gwasanaethau gofal cartref 365 diwrnod i oedolion a phlant o bob oed sy’n byw yn ardal Bwrdeistref Sirol Wrecsam.  Mae’n gofalu, yn galluogi ac yn cynorthwyo gydag adsefydlu ar ôl gadael ysbyty neu leoliad preswyl neu’n dilyn cyfnod o salwch.  Mae’r gwasanaeth yn cefnogi unigolion y mae ganddynt anghenion iechyd meddwl henoed ac yn eu galluogi i fyw'n annibynnol yn eu cartrefi eu hunain.  Y mae hefyd yn darparu cefnogaeth i gynlluniau tai gwarchod ac yn galluogi unigolion i gynnal eu tenantiaethau, a thrwy hynny, eu hannibyniaeth.
Mae ail-alluogi yn wasanaeth ymyrraeth tymor byr sydd wedi’i ddylunio i helpu pobl gyflawni eu llawn botensial yn dilyn digwyddiad fel salwch neu ddamwain ac felly i barhau i fyw’n annibynnol yn eu cartrefi eu hunain.
Mae gofal canolraddol yn wasanaeth ymyrraeth tymor byr sydd wedi’i ddylunio i gynorthwyo oedolion yn ystod cyfnodau o salwch fel nad oes raid iddynt fynd i’r ysbyty, neu i hwyluso gadael yr ysbyty.   
O fewn y gwasanaethau uchod mae ystod o anghenion unigol fydd yn cynnwys ymddygiad heriol, anawsterau cyfathrebu ac anghenion penodol eraill.  Canlyniadau hyn yw y bydd ar rai defnyddwyr gwasanaeth angen cymorth sylweddol gyda’u hanghenion personol (yn cynnwys defnyddio’r tŷ bach, ymolchi, cymryd meddyginiaeth a pharatoi bwyd) yn ogystal â goruchwyliaeth o ran deall risg.
Rheoleiddir y Gwasanaeth Gofal Cartref gan Ddeddf Rheoleiddio ac Arolygu Gofal Cymdeithasol (Cymru) 2016 a Rheoliadau Gwasanaethau Rheoleiddiedig (Darparwyr Gwasanaethau ac Unigolion Cyfrifol) (Cymru) 2017. Bydd gofyn i weithwyr unigol o fewn y gwasanaeth gofrestru gyda Gofal Cymdeithasol Cymru. Darperir y gwasanaeth saith diwrnod yr wythnos ac mae ar gael fel arfer rhwng 7.00am a 11.30pm.  Mae nifer fechan o Weithwyr Cefnogi sy’n gweithio dros nos yn unig neu’n bennaf. Mae hon yn swydd 148 awr bob 4 wythnos (pro-rata yn rhan amser) a chytunir ar yr oriau gweithio gyda’r Rheolwr Atebol, a bydd yn cynnwys gweithio gyda’r nos ac ar benwythnosau fel bo’r angen. Bydd unrhyw waith yn ystod oriau anghymdeithasol yn denu tâl ategol yn unol â’r cytundeb lleol.  
2. Prif Gyfrifoldebau
2.1  Gwaith uniongyrchol gydag unigolion (a theuluoedd)
· Ffurfio, datblygu a chynnal perthnasoedd proffesiynol gyda phobl hŷn a phlant, pobl y mae ganddynt namau corfforol a namau ar y synhwyrau a phobl ddiamddiffyn eraill, drwy ddarparu gofal ail-alluogi a gofal canolraddol fel yr amlinellir yn y cynllun gofal / cynllun cyflawni gwasanaeth.
· Cynorthwyo a chefnogi unigolion gyda thasgau personol / gofal ymarferol o ddydd i ddydd yn unol ag anghenion yr unigolyn, a allai gynnwys cymorth ailalluogi, cefnogi pobl i ailsefydlu sgiliau a hyder, a lle bo hynny’n briodol, darparu gofal personol a allai gynnwys ymolchi, gwisgo, mynd i’r tŷ bach, anymataliaeth, mynd i’r bath, hylendid personol, gwneud gwelyau a chynorthwyo cleientiaid i fynd i’r gwely.
· Atgoffa defnyddwyr gwasanaeth i gymryd meddyginiaeth.
· Rheoli gofal cathetr yn unol â chanllawiau.
· Cefnogi pobl i baratoi a/neu baratoi bwyd a diod a chynorthwyo gyda bwyta os oes angen.
· Cynorthwyo defnyddwyr gwasanaeth i symud o un safle i’r llall, gan ddefnyddio offer os oes angen.
· Cyfrannu at ddarparu cefnogaeth barhaus i ddefnyddwyr y gwasanaeth, eu teuluoedd a gofalwyr drwy wrando a siarad ac annog gweithgareddau cymdeithasol.
· Gweithredu cynllun gofal unigol y defnyddiwr gwasanaeth y cytunwyd arno gan y Gwasanaethau Cymdeithasol a Gweithwyr Iechyd Proffesiynol, a chynorthwyo i ddatblygu, gweithredu ac adolygu’r cynlluniau cyflenwi gwasanaeth a’r camau gweithredu iechyd.
· Cyfrannu at gynnal iechyd a diogelwch bob amser yn unol â Pholisi Iechyd a Diogelwch a gweithdrefnau’r Adran.  
· Ymateb yn briodol i argyfyngau yn unol â’r polisïau perthnasol.
· Ymateb i geisiadau am ymatebion symudol a chanfyddiadau adborth i Reolwr a Chester Care.
· Asesu pobl sydd wedi syrthio gan ddefnyddio’r meini prawf priodol, galw’r gwasanaethau brys neu ddefnyddio’r offer priodol i’w codi’n ddiogel.
· Asesu peryglon posibl a gwirioneddol a chynghori unigolion ynghylch sut i’w goresgyn.
2.2 Cadw Cofnodion
· Cwblhau cofnodion cywir, cryno a dealladwy, yn cynnwys cofnodion gweinyddu meddyginiaeth mewn perthynas â chynllun cyflenwi gwasanaeth unigolion a gefnogir, yn cynnwys  cwblhau'r holl ddogfennaeth berthnasol yn unol â gofynion statudol a gofynion y cyngor, a sicrhau cyfrinachedd.
· Cofnodi’r holl ymatebion symudol a’r gofynion a’r ymweliadau codymau dianaf gan ddefnyddio’r ddogfennaeth briodol.
· Cefnogi pobl i gasglu’u pensiynau / budd-daliadau eu hunain, eu cefnogi i wneud eu siopa eu hunain, a galluogi cleientiaid i ddewis a storio bwyd a defnyddiau traul y cartref fel rhan o’r rhaglen ailalluogi. 

· Gwneud cofnodion priodol i gefnogi canlyniadau dadansoddiadau peryglon.
2.3 Gweithio gydag eraill
· Cyfathrebu’n effeithiol ac er lles defnyddwyr y gwasanaeth (adolygiadau, cyfarfodydd tîm, trafodaethau gyda’r unigolion a’u teuluoedd, rhwng asiantaethau, gyda staff a chyda’r rheolwr drwy oruchwyliaeth). Cael gwybodaeth am ddefnyddwyr y gwasanaeth drwy arsylwi a rhoi adborth rheolaidd i reolwyr, fel bo’n briodol, ar gynnydd defnyddwyr y gwasanaeth a sut mae cynlluniau’n cael eu gweithredu.
· Gweithio ar y cyd â staff gofal iechyd a gwasanaethau cymdeithasol.
2.4 Arall
· Bod yn gyfrifol am eich datblygiad proffesiynol parhaus eich hun, gan fynd i hyfforddiant fel bo’r angen. Datblygu sgiliau a gwybodaeth gan fodloni’r safonau / gofynion cofrestru.
· Unrhyw ddyletswyddau eraill sy’n gymesur â’r swydd.
Materion Eraill
Disgwylir i ddeiliad y swydd gofrestru gyda Gofal Cymdeithasol Cymru.    Mae’n rhaid i’r unigolyn gydymffurfio â Chod Ymarfer Proffesiynol Gwaith Cymdeithasol, sy’n nodi fod yn “Rhaid i Weithwyr Cymdeithasol:
1. Barchu safbwyntiau a dymuniadau, a hybu hawliau a lles unigolion a gofalwyr;
2. Ymdrechu i sefydlu a chynnal ymddiriedaeth a hyder unigolion a gofalwyr;
3. Hybu lles, llais a rheolaeth unigolion a gofalwyr, a hynny wrth eu cefnogi i aros yn ddiogel; 

4. Parchu hawliau unigolion gan geisio sicrhau nad yw eu hymddygiad yn eu niweidio hwy eu hunain na phobl eraill;
5. Gweithredu’n onest a chynnal ymddiriedaeth a hyder y cyhoedd yn y proffesiwn gofal cymdeithasol; a
6. Bod yn atebol am ansawdd eu gwaith ac ysgwyddo cyfrifoldeb dros gynnal a datblygu gwybodaeth a sgiliau.”
Mae'r swydd hon yn amodol ar wiriad Manwl y Gwasanaeth Datgelu a Gwahardd (ac os yw’n weithgaredd a reoleiddir bydd hyn yn cynnwys gwiriad yn erbyn y rhestrau gwahardd).
Mae’r swydd hon mewn gwasanaeth 24 awr / 365 diwrnod, ac felly mae’n rhaid i’r oriau gwaith fod yn hyblyg er mwyn bodloni anghenion y gwasanaeth.

Manylion am yr Unigolyn
	Teitl Swydd 
	Gweithiwr Cefnogi (Gofal Cartref Ailalluogi)

	Rhif Gwerthuso Swydd
	ID2434

	Graddfa
	G05


	Gofynion
	Hanfodol
	Dymunol
	Mesurir drwy*

	Cymwysterau
	
	
	

	Diploma Lefel 2 mewn Ymarfer Iechyd a Gofal Cymdeithasol (neu gymhwyster galwedigaethol perthnasol cyfwerth), neu ymrwymiad i ennill y cymhwyster hwn o fewn cyfnod penodol ar ôl y penodiad
	Y
	
	FfG/C/T

	Cofrestru gyda Gofal Cymdeithasol Cymru 
	Y
	
	FfG/C/T

	Hyfforddiant Codi a Symud, Cymorth Cyntaf a Hylendid Bwyd
	
	Y
	FfG/C/T

	Gwybodaeth Arbenigol
	
	
	

	Dealltwriaeth dda o anghenion pobl hŷn, pobl â namau corfforol neu namau ar y synhwyrau, a / neu bobl ddiamddiffyn eraill.
	
	Y
	FfG/C

	Profiad o weithio gyda grwpiau cleientiaid.
	
	Y
	FfG/C

	Sgiliau Ymarferol a Deallusol
	
	
	

	Y gallu i ddarparu pob agwedd ar ofal personol yn unol ag anghenion unigolion.
	Y
	
	FfG/C

	Y gallu a’r ymrwymiad i ddarparu gwasanaeth o safon i grŵp cleientiaid.
	Y
	
	FfG/C

	Y gallu i gofnodi gwybodaeth yn gywir ac adrodd am wybodaeth berthnasol.
	Y
	
	FfG/C

	Y gallu i gyfathrebu’n effeithiol.
	Y
	
	FfG/C

	Y gallu i weithio’n effeithiol mewn tîm.
	Y
	
	FfG/C

	Ymrwymiad a pharodrwydd i ymgymryd â hyfforddiant.
	Y
	
	FfG/C/T

	Gallu cyfathrebu yn Gymraeg
	
	**Y
	T/C

	Rhinweddau Personol
	
	
	

	Y gallu i ddatblygu perthnasoedd da
	Y
	
	FfG/C

	Y gallu i ddangos lefelau priodol o gyfrinachedd, doethineb a phwyll
	Y
	
	FfG/C

	Y gallu i weithio o fewn terfynau amser ac o dan bwysau
	Y
	
	FfG/C

	Y gallu i ymateb yn briodol i achosion brys
	Y
	
	FfG/C

	Bod yn llawn cymhelliant a meddu ar y gallu i ysgwyddo cyfrifoldeb i gyflawni dyletswyddau i’r safon angenrheidiol 
	Y
	
	FfG/C

	Yn gallu gweithio ar eich liwt eich hun 
	Y
	
	FfG/C

	Agwedd hyderus at waith 
	Y
	
	FfG/C

	Sensitifrwydd tuag at anghenion eraill
	Y
	
	FfG/C

	Y gallu i deithio ar draws y Fwrdeistref Sirol i ymgymryd â gwaith (e.e. mynd i gyfarfodydd / ymweld â chleientiaid)
	Y
	
	FfG/C

	Y gallu i weithio oriau hyblyg er mwyn bodloni anghenion defnyddwyr gwasanaeth unigol neu'r gwasanaeth, yn cynnwys bod ar gael rhwng 7.00am a 11.30pm (yn cynnwys rhannu shifftiau)
	Y
	
	FfG/C

	Cydraddoldeb
	
	
	FfG/C

	Gwybodaeth am Gydraddoldeb ac Amrywiaeth ac ymrwymiad iddynt yn unol â Pholisïau’r Cyngor
	Y
	
	FfG/C

	Dealltwriaeth o bwysigrwydd y Gymraeg a Diwylliant Cymru
	Y
	
	FfG/C


Mae'r swydd hon yn amodol ar wiriad Manwl y Gwasanaeth Datgelu a Gwahardd (ac os yw’n weithgaredd a reoleiddir bydd hyn yn cynnwys gwiriad yn erbyn y rhestrau gwahardd).
* Mae'n rhaid i bob un o'r gofynion a nodir fod yn fesuradwy.  Nodwch y dull gweithredu a ddefnyddir i asesu a yw’r ymgeiswyr yn bodloni’r gofynion:
	FfG
	Ffurflen Gais am Swydd
	
	T
	Tystysgrif Cymhwyster

	C
	Cyfweliad
	
	P
	Prawf


** Ar brydiau bydd y gofyniad i gyfathrebu yn y Gymraeg yn hanfodol, a bydd hyn yn cael ei nodi yn yr hysbyseb / yn ystod y broses recriwtio.

Strwythur Gofal Cartref/Ailalluogi

